
Friedensgruß op Kölsch

enn der Här uns singe Fridde jewe soll, dann müsse
meer selvs Fridde halde, Fridde maache, Fridde wünsche,

jrad do, wo et sich nit vun selvs versteit:
däm do, däm armen Höösch, dä Kadangks vör meer hät, 
weil ich jet ze sage han,
däm do, dä meer nor jo us dem Wääch jonn soll,
däm Frembche, däm Freese, däm, dä ich et leevs vun hinger besinn, 
däm Knieskopp, däm Flaabes, däm, dä üwerall de Schnüss schwaade jeit,
däm, dä mer schwer em Mage litt,
däm, dä noch jet bei meer em Salz lijje hät:
däm well ich de Hand jewe,
met däm well ich Fridde maache,
däm wünschen ich der Fridde.

